
śrīśuka uvāca
ēvamētannigaditaṃ pṛṣṭavān yadbhavān mama Á
nṛṇāṃ yanmriyamāṇānāṃ manuṣyēṣu manīṣiṇām Á Á 1 Á Á

brahmavarcasakāmastu yajēta brahmaṇaspatim Á
indramindriyakāmastu prajākāmaḥ prajāpatīn Á Á 2 Á Á

dēvīṃ māyāṃ tu śrīkāmastējaskāmō vibhāvasum Á
vasukāmō vasūn rudrān vīryakāmō’tha vīryavān Á Á 3 Á Á

annādyakāmastvaditiṃ svargakāmō’ditēḥ sutān Á
viśvāndēvān rājyakāmaḥ sādhyānsaṃsādhakō viśām Á Á 4 Á Á

āyuṣkāmō’śvinau dēvau puṣṭikāma ilāṃ yajēt Á
pratiṣṭhākāmaḥ puruṣō rōdasī lōkamātarau Á Á 5 Á Á

rūpābhikāmō gandharvān strīkāmō’psara urvaśīm Á
ādhipatyakāmaḥ sarvēṣāṃ yajēta paramēṣṭhinam Á Á 6 Á Á

yajñaṃ yajēd yaśaskāmaḥ kōśakāmaḥ pracētasam Á
vidyākāmastu giriśaṃ dāmpatyārtha umāṃ satīm Á Á 7 Á Á

dharmārtha uttamaślōkaṃ tantuṃ tanvan pitṝn yajēt Á
rakṣākāmaḥ puṇyajanānōjaskāmō marudgaṇān Á Á 8 Á Á

rājyakāmō manūn dēvān nirṛtiṃ tvabhicaran yajēt Á
kāmakāmō yajēt sōmamakāmaḥ puruṣaṃ param Á Á 9 Á Á

akāmaḥ sarvakāmō vā mōkṣakāma udāradhīḥ Á
tīvrēṇa bhaktiyōgēna yajēta puruṣaṃ param Á Á 10 Á Á

ētāvānēva yajatāmiha niḥśrēyasōdayaḥ Á
bhagavatyacalō bhāvō yad bhāgavatasaṅgataḥ Á Á 11 Á Á

jñānaṃ yadā pratinivṛttaguṇōrmicakra -
mātmaprasāda uta yatra guṇēṣvasaṅgaḥ Á

kaivalyasammatapathastvatha bhaktiyōgaḥ
kō nirvṛtō harikathāsu ratiṃ na kuryāt Á Á 12 Á Á

śaunaka uvāca
ityabhivyāhṛtaṃ rājā niśamya bharatarṣabhaḥ Á
kimanyatpṛṣṭavān bhūyō vaiyāsakimṛṣiṃ kavim Á Á 13 Á Á

ētacchuśrūṣatāṃ vidvan sūta nō’rhasi bhāṣitum Á
kathā harikathōdarkāḥ satāṃ syuḥ sadasi dhruvam Á Á 14 Á Á

sa vai bhāgavatō rājā pāṇḍavēyō mahārathaḥ Á
bālakrīḍanakaiḥ krīḍan kṛṣṇakrīḍāṃ ya ādadē Á Á 15 Á Á

vaiyāsakiśca bhagavān vāsudēvaparāyaṇaḥ Á
urugāyaguṇōdārāḥ satāṃ syurhi samāgamē Á Á 16 Á Á

āyurharati vai puṃsāmudyannastaṃ ca yannasau Á
tasyartē yatkṣaṇō nīta uttamaślōkavārtayā Á Á 17 Á Á

taravaḥ kiṃ na jīvanti bhastrāḥ kiṃ na śvasantyuta Á
na khādanti na mēhanti kiṃ grāmapaśavō’parē Á Á 18 Á Á

śvaviḍvarāhōṣṭrakharaiḥ saṃstutaḥ puruṣaḥ paśuḥ Á
na yatkarṇapathōpētō jātu nāma gadāgrajaḥ Á Á 19 Á Á

bilē batōrukramavikramān yē
na śṛṇvataḥ karṇapuṭē narasya Á

jihvāsatī dārdurikēva sūta
na cōpagāyatyurugāyagāthāḥ Á Á 20 Á Á

bhāraḥ paraṃ paṭṭakirīṭajuṣṭa -
mapyuttamāṅgaṃ na namēnmukundam Á

śāvau karau nō kurutaḥ saparyāṃ
harērlasatkāñcanakaṅkaṇau vā Á Á 21 Á Á

barhāyitē tē nayanē narāṇāṃ
liṅgāni viṣṇōrna nirīkṣatō yē Á

pādau nṛṇāṃ tau drumajanmabhājau
kṣētrāṇi nānuvrajatō harēryau Á Á 22 Á Á

jīvañchavō bhāgavatāṅghrirēṇuṃ
na jātu martyō’bhilabhēta yastu Á

śrīviṣṇupadyā manujastulasyāḥ
śvasañchavō yastu na vēda gandham Á Á 23 Á Á

tadaśmasāraṃ hṛdayaṃ batēdaṃ
yad gṛhyamāṇairharināmadhēyaiḥ Á

na vikriyētātha yadā vikārō
nētrē jalaṃ gātraruhēṣu harṣaḥ Á Á 24 Á Á

athābhidhēhyaṅga manō’nukūlaṃ
prabhāṣasē bhāgavatapradhānaḥ Á

yadāha vaiyāsakirātmavidyā -
viśāradō nṛpatiṃ sādhu pṛṣṭaḥ Á Á 25 Á Á

Á Á iti śrīmadbhāgavatē mahāpurāṇē pāramahaṃsyāṃ saṃhitāyāṃ

dvitīyaskandhē tṛtīyō’dhyāyaḥ Á Á

